
Sin il sectur da construcziun e d’energia èsi difficil d’etablir novas tecnologias e products
nunenconuschents. Perquai ch’ins vul construir uschè spert e robust sco pussaivel, datti
paucas innovaziuns en la branscha da construcziun. En pli frainan lungs temps
d’investiziun e bleras regulaziuns la prontezza da ristgar da las interpresas. Novas ideas
èn però avant maun. In exempel è l’edifizi NEST (Next Evolution in Sustainable Building
Technologies) che porscha in conturn autentic, en il qual ins po examinar, meglierar e
demonstrar novaziuns sut cundiziuns realas. En uschenumnadas units (unitads) lavur’ins
ed abitesch’ins. Ins po s’exponer ad in ristg e far sbagls. Il NEST n’è nagin laboratori,
mabain in conturn real, in demonstrader, ed offra a las interpresas la pussaivladad da
sviluppar vinavant lur products e soluziuns.

NEST, DÜBENDORF: QUA VEGN CONSTRUÌ IL
FUTUR

Vista exteriura da NEST,
Dübendorf

Grazia a la prefabricaziun d’elements da
construcziun da lain tridimensiunala
roboterisada han ins dapli pussaivladads da
creaziun, damain custs da montascha e
l’opziun d’integrar a moda pli facila elements
tecnics. Sin vias da producziun classicas na
fiss quai betg realisabel ed ins duvrass in bun
toc dapli lain. Novas metodas permettan
damai da prefabritgar cun damain material ed
a moda pli flexibla.

La fatschada è 12 cm grossa ed emplenida
cun aerogel. Ella isolescha tuttina bain sco



Urban Mining & Recycling 
L’unit Urban Mining & Recycling mussa co
ch’ins po cumbinar in’architectura attractiva
cun in diever responsabel da nossas
resursas natiralas. L’unit sa basa sin la tesa
che tut las resursas necessarias per
construir in edifizi ston esser cumplettamain
reutilisablas, reciclablas u cumpostablas.
Ins resguarda era la bilantscha da Co2 da
las materialias applitgadas. 
Mintga Svizzer dovra 400 tonnas material
da construcziun (per edifizis, vias, scolas,
euv.). Il material da construcziun è però
limità e la dumonda crescha
cuntinuadamain en tut il mund. Da
preschent s’augmenta il basegn
d’infurmaziun dals acquistaders areguard il
material da construcziun utilisà; la
conscienza concernent aspects ambientals
sa mussa pli e pli er en la construcziun. 
Material da construcziun existent na sa
lascha actualmain betg separar, perquai
ch’ins construescha anc adina «per
l’eternitad». La finamira è da planisar tut las
parts uschia ch’ins las po puspè prender
dapart tenor sort. Ins pensa damai gia
durant la construcziun a la deconstrucziun.
Materialias na vegnan betg culadas, betg
stgimadas, i na dat naginas surtratgas ed
ins na dovra nagin silicon. Ins prenda las
materialias dal ciclus tecnic u biologic, las
vul però puspè returnar a questa
circulaziun. Curt e bain: ins construescha a
moda persistenta.

In’ulteriura idea: pertge betg emprestar
empè cumprar material da construcziun?
L’idea da la Shared Economy porscha er als
patruns da construcziun dal tuttafatg novas
pussaivladads da finanziaziun.

L’unit UMAR (Urban Mining & Recycling)
prefabritgada han ins integrà entaifer dus
dis en il NEST. Uschia muss’ins a moda
exemplarica ch’ins po prefabritgar er en la

ina fatschada classica trais giadas uschè
grossa. L’avantatg è ina fatschada che
isolescha bain cun glisch dal di, ins dovra pia
damain glisch artifiziala.

Innovaziun en l’unit HiLo 
L’unit HiLo demonstrescha da l’autra vart las
pussaivladads da la construcziun leva. Ins ha
cumenzà a construir la stad 2019 ed ins
quinta avrir l’unit la primavaira 2020. Tar l’unit
HiLo han ins applitgà novas soluziuns da la
tecnica da construcziun per las paraids ed ils
mirs exteriurs da l’edifizi. Ins è a la tschertga
da novas structuras purtantas che
pussibiliteschan tant in diever da material
effizient sco era furmas esteticas. Cun
cumbinar princips da construcziun
enconuschents e tecnologias digitalas è
uschia per exempel resultà il concept per in
mantè reutilisabel per structuras stortas
dublamain che sa cumpona d’ina rait da
cabels e d’ina membrana tendida suravi. Il
tetg da HiLo demonstrescha las
pussaivladads da novas tecnologias e las
sfidas supplementaras ch’ins sto surventscher
per ademplir tut las exigenzas dal tetg d’in
edifizi modern. Grazia a la structura lamellada
ad arvieut spargna la construcziun leva en
cumparegliaziun cun palantschieus da betun
convenziunals passa 70% dal material. Ils

Ils dus roboters coopereschan
per posiziunar las travs da lain a
basa dal model digital
precisamain en il spazi e senza
collidar. Foto: NCCR Digital
Fabrication / Roman Keller



branscha da construcziun. La productivitad
entaifer la branscha n’è il mument betg
auta, ils ultims onns è ella schizunt stada
tendenzialmain regressiva. Ins fabritgescha
anc strusch a moda digitala. Però: ins
prefabritgescha pli e pli, utilisescha dapli
roboters e nizzegia l’automatisaziun adina
pli savens. Quai po augmentar la
productivitad.

DFAB HOUSE – construir ed abitar a
moda digitala 
DFAB HOUSE è en tut il mund l’emprim
edifizi abità che n’è betg mo construì a
moda digitala, mabain era fabritgà per
gronda part a moda digitala cun roboters e
squitschaders 3D. La furma organica è
inspirada da la natira. 
La nova tecnologia da construcziun Mesh
Mould unescha mantè ed armadira. In
roboter fabritgescha in model da giatter da
fil d’atschal generà digitalmain ed al
emplaina suenter cun betun. L’avantatg: ins
dovra damain material ed energia ed i
resultan custs da producziun cleramain pli
bass.

Cun in squitschader da sablun 3D han ins
plinavant prefabritgà elements formativs d’in
palantschieu en auta resoluziun. Ils singuls
elements han ins emplenì cun betun. En

L’unitad UMAR è vegnida
installada parallelamain cun
las occurrenzas currentas.

elements dal palantschieu sa laschan
prefabritgar modularmain ed installar facilmain
al lieu. Ils spazis vids pussibiliteschan
d’integrar effizientamain la ventilaziun, il
sfradament ed il stgaudament a temperatura
bassa. La fatschada solara adaptiva è ina
fatschada dinamica da moduls fotovoltaics a
stresas satiglias. Ils elements produceschan
energia solara, fan sumbriva e dirigian la
transparenza da la fatschada.

L’Eawag è er ina part dal sectur da la Scola
politecnica federala – tuttina sco l’Empa – e
perscrutescha cun il project waterhub la
purificaziun da l’aua en l’edifizi NEST. L’Empa
s’occupa da temas sco la mobilitad ed il
management d’energia en il NEST cun la
plattafurma da demonstraziun ehub.
Infurmaziuns en quel connex sco era detagls
davart il recicladi, novas materialias da
construcziun e la construcziun digitala
chattais Vus qua.

Vus pudais visitar da tut temp il NEST.
Infurmaziuns chattais Vus qua.

Rendering Unit HiLo

https://www.empa.ch/de/web/nest/
https://www.empa.ch/web/nest/tours


cumparegliaziun cun palantschieus da
standard pon ins spargnar uschia bler
material. Grazia a l’auta resoluziun dal
squitschader èsi pussaivel d’integrar e da
squitschar en il futur differentas funcziuns
tecnicas sco per exempel in chanal da
ventilaziun. Quai pussibilitescha d’anc ina
giada reducir ils custs. Il palantschieu
persvada er opticamain.

La paraid da Mesh Mould è
vegnida emplenida
manualmain cun betun. Foto:
NCCR Digital Fabrication

COLLIAZIUNS E VIDEOS

Infurmaziuns detagliadas davart il NEST chatt’ins sin la website da l’Empa

la website da l’Empa

http://www.empa.ch/de/web/nest/overview


Sut il chanal uffizial da l’Empa sin Youtube chatt’ins cuntinuadamain infurmaziuns en
connex cun il stadi dal NEST

The NEST unit „Urban Mining & Recycling” is taking shapeThe NEST unit „Urban Mining & Recycling” is taking shape

eco2friendly-DAY’18 – Dr. Peter Richnereco2friendly-DAY’18 – Dr. Peter Richner

https://www.youtube.com/watch?v=XCM3UaIPxy0
https://www.youtube.com/watch?v=HaIzu6108hk


Referat «NEST – Gemeinsam an der Zukunft bauen» da dr. Peter Richner, 
vicedirectur da l’Empa en il rom da l’eco2friendly Day ’18 a Lucerna

L’economia da construcziun dovra soluziuns ed avischinaziuns innovativas e
persistentas per satisfar bain a las exigenzas dal 21avel tschientaner. La plattafurma

«Bauinnovationen» preschenta novas ideas e svilups actuals

La plattafurma «Bauinnovationen»

